
Co. Dhún na nGall
Fón: 074 9531787
Ríomhphoist: dobharns@gmail.com
        25ú Márta
Daffodil Day
Bhí Lá Lus an Chromchinn ar siúl Dé hAoine, an 20ú Márta agus bhailigh an scoil €410 do Irish Cancer Society agus Down Syndrome Donegal. Táimid fíorbhuíoch do phobal na scoile as an méid sin airgid a bhailiú ar son cúiseanna chomh tábhachtach.
Saoire na Cásca
Beidh an scoil ag druid ar an Aoine seo, an 27ú ag 12 meán lae fá choinne saoire na Cásca agus ag athoscailt ar an Luan 13ú Aibreán. Tá súil agam go mbeidh Cásca mhaith ag na páistí agus ag na tuismitheoirí uilig. 

Spórt
Tá foirne na mbuachaillí agus na gcailíní cáilithe don chéad bhabhta eile de chomórtas peile an FAI a bheas ar siúl i Leitir Ceanainn i ndiaidh shaoire na Cásca. Comhghairdeas mór leis an dá fhoireann.
Cuireadh comórtas Chumann na mBunscol ar ceal mar bhí sé ar an lá céanna leis an blitz FAI. Socraíodh dáta nua don Aoine, an 17ú Aibreán i Machaire Gathlán.

Abair Leat
Tá an comórtas ar siúl in amharclann Ghaoth Dobhair amárach an Déardaoin an 26ú Márta. Beidh grúpaí ceoil ón scoil ar an stáitse agus míle buíochas do Mháistir Colm agus Eileen as ucht na grúpaí a eagrú agus a ullmhú don chomórtas. Tá grúpa ceoil ann ó rang a haon agus a dó, rang a trí agus a ceathair, agus rang a cúig agus a sé, chomh maith le hamhránaithe aonair. Fágfaidh an bus an scoil ag 9:15 ar maidin amárach don amharclann. Guímid gach rath orthu.
Féile Scoildrámaíochta
Bhí dráma rang a trí agus a ceathair ar an stáitse aréir in Amharclann An Ghrianán mar chuid de Chraobh Uladh. Ba chóir dúinn uilig a bheith an-bhródúil astu agus táimid ag súil le dea-scéala a chloisteáil anocht faoi dhul ar aghaidh go dtí Craobh na hÉireann i Muileann gCearr.

Memory Lane 
Beidh grianghrafadóir ó Memory Lane linn ar scoil Dé Máirt, an 14ú Aibreán. Beidh sé ag tógáil grianghraif de na ranganna go léir chomh maith le grianghraif teaghlaigh.
Jigsaw Donegal
Cuireann Jigsaw Dhún na nGall ceardlainn saor in aisce agus tacaíocht shaineolach mheabhairshláinte ar fáil do pháistí agus do dhaoine óga i nDún na nGall. Beidh siad le rang a sé Dé hAoine, an 24ú Aibreán agus an 1ú Bealtaine. Beidh siad ag tabhairt ceardlainne ar an mbealach is fearr le déileáil leis an aistriú ón mbunscoil go dtí an mheánscoil, agus tabharfaidh siad comhairle le haon imní a d’fhéadfadh a bheith ag na páistí.

